
Deklarasyon sou Dwa Viktim nan Massachusetts 
M.G.L. Ch. 258B 

 
Deklarasyon sou Dwa Viktim nan Massachusetts la bay sèvis  ak sipò  pou viktim ak 
temwen krim nan sistèm jistis penal la. Dwa sa yo prevwa asistans pou viktim, temwen, 
ak moun nan fanmi yo, pou ede yo jwenn jistis ; pour rive fè sa, yo gade tout sa ki 
anrapò avèk sekirite  yo ak dwa pou yo patisipe  nan sistèm lan.     
 
MEN KI DWA VIKTIM YO GENYEN: 
 
Anvan Jijman ak pandan tout pwosedi Jistis Penal la : 
• Jwenn enfòmasyon sou pwosedi jistis penal la, ak sou sa ki ka rive 
• Konnen dat pou odyans nan tribinal, dat ranvwa odyans, ak dènye desizyon yo pran sou ka 

a 
• Pale ak komisè gouvènman an pandan yon zafè penal 
• Ale nan sal odyans lan pandan y ap travay sou zafè a, epi rete tann nan yon kote ki pa gen 

danje 
• Refize fè entèvyou avèk avoka yon akize oswa avèk moun k ap fè ankèt 
• Resevwa enfòmasyon sou sèvis konseye ak lòt sèvis 
• Resevwa enfòmasyon sou posibilite asistans, tankou ranplasman byen ak konpansasyon 

pou viktim 
• Mande retounen byen w ba ou, depi yo pa bezwen l ankò pou sèvi kòm prèv 
• Mande pou yo egzante w nan travay lè w gen pou w prezante nan tribinal 
• Fè yon deklarasyon oral ak/oswa ekri pou prezante ka viktim lè yo pral pwononse santans 

lan 
 
Apre Kondanasyon an: 
• Resevwa enfòmasyon nan biwo pwobasyon sou kondisyon yo enpoze yon akize ki 

kondane, sou kesyon remèt byen, ak sou odyans pwobasyon k ap fèt sou sa 
• Fè yon deklarasyon pou prezante ka viktim nan dosye liberasyon kondisyonèl yon akize yo 

kondane 
• Resevwa enfòmasyon ak asistans sou pwosedi aplikasyon CORI a 
• Resevwa sètifikasyon pou jwenn enfòmasyon sou lè y ap lage yon akize yo kondane, oswa 

transfere l nan yon kote ki gen mwens sekirite, oswa si moun lan sove nan prizon 
 

Pou plis enfòmasyon sou dwa ak sèvis sa yo, ou mèt kontakte: 
 
 
 

Pou jwenn plis resous, ou mèt kontakte tou Biwo Asistans pou Viktim Massachusetts la,  
nan nimewo 617-727-5200. 

 


